Foi no pasado outono cando a directiva da FGCMF decidiu
que Muros fose a sede do IX Encontro de Embarcacions
Tradicionais de Galicia. Agradecémoslle profundamente
gue amparase a candidatura presentada polas asociacions
Mar de Muros e Canle de Lira e que acollese favorable-
mente 0S NOSOS argumentos.

De entre estas razons, unhas insirense nos propios obxec-
tivos da Federacion: que os Encontros vaian rotando por
toda a xeografia galega, para asi espallar aquilo que a
todos nos move: a reivindicacion e a posta en valor do
noso patrimonio maritimo e fluvial. Outras achéganas as
caracteristicas da vila de Muros e a stGa contorna: unha
vila marifieira de orixe medieval, actualmente en proce-
so de rehabilitacion dos seus edificios e espazos publicos,
gue conserva toda a fasquia tradicional e esta declarada
conxunto histérico, 0 que a converte nun escenario acai-
do e privilexiado para a celebracion da grande festa ma-
ritima de Galicia; asemade, sermos encrucillada entre as
Rias Baixas e a Costa da Morte ofrécenos a posibilidade
de impulsar nesta ampla contorna a devandita angueira:
activar nesta beiramar a querencia pola cultura maritima e
marifieira, e espertar o inmenso e rico patrimonio de noso,
a fin de o recuperar ou darlle nova vida.

Desde a mesma primeiria estivemos arroupados por unha
auténtica fervenza de apoios e colaboracions en Muros e
en toda a bisbarra; Concello, confrarias de Muros e Lira,
carpinteiros de ribeira do Freixo, asociacions culturais,

profesionais... e ducias de vecifios e vecifias dispostos a
botar unha man no que cumpra. De maneira que esta no-
vena edicion do Encontro serd de total feitura colectiva e
comunal: 0 acontecemento mais compartido da bisbarra
do que tefiamos noticia. En vésperas do 1X Encontro, pro-
seguimos agora todos xuntos, capeando de cando en vez
algunha pequena treboada, nesta travesia leda e apaixo-
nada.

Por entre as livias rachas de vento e os salseiros xa pode-
des albiscar o acubillo que vos agarda. No centenario porto
muradan agardamos arelantes a vosa chegada preparando
a vila para as xornadas desta grande festa galega. Que os

F,._. —

ﬁ i ::lil[l* |

—

Casa marifieira na vila de Muros

Proa a Muros!



-a’ i ARDENTIA

ventos vos sexan favorables e que Lourenzo alumee as ve-
Ilas pedras salitrosas dos nosos soportais, que espallaran a
sta nostalxica ledicia nas calmadas augas que seran leito
das vosas embarcacions e daqueloutras de noso, algunhas
nacidas para o dia.

Monte Louro, a illa da Creba, Portocubelo, Fisterra, o
monte Pindo, a lagoa de Xalfas ou o areal de Carnota, a
Ponte dos Muifios e os vellos petroglifos, que gardan nos
seus labirintos a memoria de vellas navegacions, envian-
vos un radiograma de convite: proa a Muros.

Vinde navegar e contemplar outra volta 0 noso mar cheo
de velas. Vinde ver traballar os carpinteiros de ribeira, 0s
cesteiros, as palilleiras, as redeiras, os oleiros; vinde ver
afumar ou secar 0s nosos peixes, encascar as redes, facer
sancosmeiros... Vinde oir as gaitas, o acorde6n e o or-
fedn; escoitar 0s nosos poetas e contemplar a obra dos no-
sos artistas. Traede as criaturas para enredaren cos X0gos
dos avés. Vinde contemplar 0 noso patrimonio e 0 noso
territorio; e falar, comer, beber e cantar coa nosa xente.

Vai ser unha gran festa, amigos e amigas, pero de senti-
mento e esperanza fonda. Disto falaremos nas Xornadas
Técnicas. Os nosos antergos souberon vivir e traballar
en comufion coa natureza: velai unha ensinanza que non
debemos esquecer. O IX Encontro, iso pretendemos, fara
soar 0 apupo que libere esa enerxia realizadora do noso
pobo para que, coa intelixencia creadora de hoxe, atine-
mos a valorar a cultura marifieira e a construirmos sobre
ese riquisimo patrimonio un futuro harmonico co medio,
un futuro de noso e universal.

Avance da programacion de Muros

Avilade Muros acollera, do 9 ao 12 deste mes de xullo, os
IX Encontros de Embarcacions Tradicionais de Galicia.
Tratase dunha convocatoria obrigada e de enorme interese
para todos os afeccionados ao mar e 4s embarcacions tra-
dicionais que, nesta novena edicion, contard cun completo
programa de actividades.

Asi, ademais das sesions de navegacion, que incluiran
regatas a vela, a remo e de canoas, e dous percursos ata
a llla de Creba e Monte Louro, 0s organizadores tefien
preparadas para os dous primeiros dias do encontro un-
has xornadas técnicas que, baixo o titulo Ecomuseos e
desenvolvemento sostible. Experiencias e bases tedricas.
Proxectos de dinamizacidn e posta en valor de elementos
culturais maritimos, contaran coas achegas de expertos
vidos de Francia, Croacia, Portugal, Galiza, Catalunya e
Andalucia.

Igualmente, o0s que se acheguen a Muros nestas datas po-
derén participar en numerosos obradoiros: de navegacion
e cabulleria; de carpinteiria de ribeira; de redes e nasas;
de cesteiria; de sancosmeiros; de encaixe de Camarifias;
de oleiria e ceramica; ou mesmo de gastronomia. E tamén
gozar dos xogos tradicionais e das mostras organizadas,
que permitiran cofiecer, por exemplo, o proceso de secado
do congro, de afumado da sardifia e de cascallo.

Xogando a tirar da corda

Cultura e entretemento

Manifestacions artisticas e culturais do mais diverso daran-
se cita en Muros nestes encontros. O teatro vird da man de
Quinquillans Teatro de Rua, Picompé e Viravolta e mais
Pistacatro Produtora de Sofios, e habera proxeccions de ci-
nema que achegaran filmes de Margarita Ledo Andién, An-
ton Dobao, Maribel Longueira e Manuel Send6n e tamén
de Miguelanxo Prado, asi como o making off e o trailer
dunha longametraxe de Miguel de Lira e Quique Otero.

Muros servird tamén de foro para os encontros nos que
participaran once escritores e once artistas plasticos vin-
culados ao territorio comprendido entre O Barbanza e Fis-
terra. Ademais, a vila ofrecerd a oportunidade de visitar
diferentes exposicions e de gozar dun espectaculo poéti-
co-musical realizado sobre os versos de De Catro a Catro,
de Manoel Antonio.

Os maéis pequenos tameén teran en que pasar o tempo, cun-
ha ludoteca, xogos tradicionais e diversos obradoiros e ex-
posicions nos que poderan adquirir as primeiras nocions
de navegacion ou de cerdmica, por exemplo.

E os mais trasnoitadores, que poderan gozar de musicas
ao vivo que iran dende o rock de Doommsday Clok, Tra-
pos Sucios e Som do Galpom ata 0s sons mais tradicio-
nais de Suso de Slomes, Treixadura, Quempallou, o Trio
Vaamonde, Susana Seivane e Lamas e Romero, pasando
polo concerto de corais que achegara &s de Don Diego de
Muros, Agustin Gonzalez de Louro, San Xoéan de Serres e
Santa Marifia de Esteiro. Ademais, os dias tamén estaran
amenizados con charangas e grupos de musica tradicional
que animarén as ruas muradas.-(S.R.)

Foto antiga de Muros na que se observan lanchas e canoas

Dorna exposta coa vela extendida




